
D. Francisco Lopez zanaren izenian.

Nere lagun on mundu onetan
zinaten maite guziyak

Chikitandikan ill arterano
maitatu ninduzutenak.

Il ondorian nere biziya
oroitu nai dezutenak.

Nere lan denak orain onratzat
agertzen dituzutenak.

Nigatik gogoz Jaungoikoari
erresa zaizate denak.

Zergatik onrak or daude beti
ez dakarzki onera ifork
barna Jainkoa-ganako otoitzak
urreratzen gaitu biyolk.
I. C. N.

Nere adiskide Franzizko Lopez zana-ri.

Ez da egun asko egon ginala alkarrekin
samurtasun guztiyan, izketan Euskarakin
zenbait lan egin dezu gure izkuntzakin
ala argiratu zera izaera denakin;
gure zelai eder, baserri eta lurrarekin
ez bakarrik luma, gafera pintzelakin;
orain opa dizut, zorionarekin,

Zerua: Jaungoikua-ren opakisunakin.

JOsE ZAPIRAIN EtA IRAZTORZA.

